
Nchubá kondui  ‘nna konun nn’anma’nnian nn’an kotosheen ntuaa sndaa’ 

Kwí nkwí nn’an naa  ma’n  ntuaa sndaa’ naa kot’aa nkínyo’nchondyee chú naa tonun, 

konoo’en nn’anma’nnian; kotyooen kwí tsunja’n nakjo nna’an naa ntoshenjoen.  Ju nabaa 

nikitsoo’ o’ ng’ee chánenjaa naa ma’n ntuaa sndaa’ konoo’ tzanma’ntsian. Ng’ee jo konoo’en 

ndyee nuu tzanma’ntsian jaa’. Naa minjee njuu’ Poder Ejecutivo, naa bjaa bee njuu’ Poder 

Legislativo naa matsia’a naa bjaa ndyee nn’an naa ndoshenjaa njuu’ Poder Judicial. Naa 

bjaa bé njuee njuu’ Poder Legislativo joo nn’anmein kotjii shjen yo kwí lee’ naa njee yaa’, 

joo nn’amein jnuuen diputados yo senadores. Joo Diputados konduii kii tzjon, w’aa naa  

kotjon Diputados yo Senadores njuu Congreso de la unión joo nn’anma’nnian me’in 

konooen tinkwí ndyee chú.  

Chubaa naa konoon nn’anma’nnian ntuaa sndaa’ kwí naa jnon jnii’. Kuana nduii yaa tsian 

baa joo nn’anma’nnian ntua’aen tsian baa’ shi tzjon kotosheen konankwíen tandy’o njon naa 

nikuejon  nn’an m’an. Naa kwí Diputado tsishuanjon tandy’o njon. Ndó juu naa kwí nkwí 

tjoo njon mein  njuu yo njon tskoo’ Distritos electorales. Nabaa ndee nkuany’on yaa chaba 

mindyee tjoo njon nikuejon nn’an kom’an jo. 

Lee’ naa koshen nibaa ntuaa sndaa’ tsoo’ ng’e  ma’n ndyecientó tjoo njon. Noo shii kwí 

nkwí njon me’in  konduii kwí diputado. No shii kwí nkwí tjoo njon mein konduii jontii njee  

Diputados, joo nikitsoo’o ng’ee tinkuii tjoo njon m’an kwí diputado naa bakjuaa’ kuana ndee 

ndaa’en tsian ndja’nnan nn’an naa njonen. 

¿Ni ‘nna nikitsoo’ distrito electoral? 

Chubá nje njuee kitchen, njaa’ nchú njon kotjon yo njá nchú nn’an kom’an kitki  njon  me’in 

njii ntuii diputados kuana ndyee ndaa’en tsian ndja’nnan nn’an naa njonen. Ntjaa ‘nnan 

nn’an kom’an kii njonen. 

 

¿Ni ‘nna nikitsoo’ distritación electoral? 

Naa bjaa kondui tsian tsa’a Instituto Nacional Electoral w’aa njuu INE, naa kosheen naa 

njee konduii tzanm’antsian, kujii shejen tjoo njon nii baa ntuaa sndaa’. Kuana ndee no 

kjechen nkosheen tjoo me’in yo  nd’áni’an  nibá ntua ná koshen sndaa’.    

¿Nii tsian njuee’?  

Kuana ni me’in ny’en nn’an nduii cuentaen njii ntosheenen shii tjoo njonon’. Jun’en nabaa 

ndee tsa’a kuana ndee ndoshen njonen  yo  ndee ntyjiien cuenta shii kwí nkwí voto bajon 

konyon tsunjaan’ nuu tzon’on. Ng’ee joo kotosheen njonen. 

¿Ndú njii’ distritación electoral? 

Ndyo ndyo chú konduii’tsian naa bakujaa ntsaa w’aa njuu INE naa kosheen naa njee 

konduii tzanm’antsian nii baa ntuaa sndaa’.  Kuana jó nitinkioo’ a’nijo njee nn’an m’an ng’e 

m’an nna’n kotjee, kondui yon’an  no m’an  nna’n ko’o’ manyojo. Jó naba njii nduii kuana 

nn’anm’annian ndee nkuajnyonen nchú nn’an kom’an kwí nkwí tjoo njonen. 

¿Nii ‘nna koshen njon kuana ndee nkuee nikinjuu distritación? 

Ju tsian baa’ konduii kuana ninkiaen kuenta chú njon m’an yo nchú nn’an shí kwí nkwí tjoo 

njon mein noo jnii nitinkio ng’e m’anen kwí nato yú kuana nkueken njon kwí tjoo.  Njon mein 

ninkwi jnon nkioen yo konatyuen kjoo jnon konduee nn’anm’annian. No juu nabaa njii’  

nkuanyon na’ncueen’ kuanan ndee  nabeen njeen yubajon naa tsishuajoen. Kuana ndee 

no’oen tzanm’antsian.  

¿Yushjen nó chubá konduii’? 

Chú 2016 yo 2017 INE s’aa na’ tkosheenen njonen kuana nkosheenen jó naa njuu 

distritación shii njon chaba Baja California Sur, Campeche, Colima, Chiapas, Tzjon sndaa’, 

Guanajuato, Ndaatyuaa tso’ndaa, Jalisco, Michoacán, Morelos, Nuevo León, Querétaro, 

San Luis Potosí, Sonora, Tabasco yo Yucatán.  

INE bjaa batsima’an ndee tinkwí  njon me’in chubaa ntkoshen shii tzjon kuana ndee nduii 

tsian mo’ nabaa kondima’an ndee nna´n ncuee kobitkee nuu tjzon o’, ndee nna’n m’anni’an 

yo nuu nibá tzjono’. 

Nabaa kondui kuana ndaajna’aen chubaa jnontyuu nimenyeen nna’n ncueeen ndaajna’aen 

nn’an chubaa kotoshen  shii njon kuana ndee ndueen nii jnon nkiioen ndjan’an noo’ ninkioen 

ni distrito bakjua shinkwí jnonen.  

¿Nii nn’an ndee nd’aa tsian baa?  

Ndee nd’aa tsian baa nn’anm’annian naa partidos políticos, nn’anm’annian naa tzjonon’, 

diputados, nna’n ncuee kobitkee nuu tjzon o’, ndee nta’a nna’nm’anny’an tjon yo nibá 

tzjono’. 

¿Yushjen no chubá konduii’? 

Mandyaa naa ndiinyen’ jnon baa naa distritos yo nn’anm’annian naa tzjonon’ yo inkii 

tzjonon’ jontii. Jushjen konijnien jnonme’in jo nn’an ncuee ntueeen a’ yaa nkioo chubaa 

nduii tsian yo njonen. 

Naa njee m’anen nikwí jnontyuu tzjon’on yo nn’anm’annian; jo nn’anm’annian njoonen jnon 

nkiooen kjoo naa lee’ nkoshen njonen nuu INE. Bi njee tjee tzon baa nuu INE jo nakintiien 

ndyee nn’anm’annian naa tzjonon’ nii jnon tyooen cuenta nii distritación nkosheen tinkuii  

tjoo njon  naa’ nancueeen no juntii tsian baa ntuii yo ni baa ntua sndaa’.  

Kuana ndee ndui yaa tsian baa ndejnii INALI joo nn’anm’annian naa kontken cuenta jnon 

ndaaen naa nibaa ntuaa sndaa’  yo CDI nn’anm’anniaan naa kotyejnii nn’an ncueeen.  

¿Nii nn’an ndee nd’aa tsian baa?  

Ni me’in ne’in jaa nn’an cuee ni baa ntua sndaa’ kwítjon yo nn’anm’anniaan naa kotosheen 

njon.  

¡Kuatson! ni me’in ne’in jaa ndee nd’aa tsian baa ni baa ntuaa sndaa’. 


